
ÅrsplanÅrsplan
2025-20262025-2026



Hei! Om barnehagen

Planane 
våre

Del 1: Informasjon om m.a. pedagogiske prioriteringar, 
verdiar, vårt samfunnsmandat, medverknad og 
samarbeidsrutinar. Denne gjeld for fleire barnehageår og 
delast ut til nye foreldre. 

Årsplan del 2 viser våre satsingsområder for dette 
barnehageåret. Delast ut til alle foreldre kvart år. 

Digitalt dokument som dei tilsette nyttar til intern 
dokumentasjon er del 3 av årsplanen. 
Det viser meir i detalj kva dei tilsette skal arbeide med 
utifrå prioriteringane i del 2.

Eg heiter Anette Korsnes Andersen og er 
styrar i Måseide barnehage. 
Hjarteleg velkommen til oss! 

Planar og informasjon frå barnehagen vil 
de få både digital og fysisk. Er det noko de 
lurer på kan de snakke med dei tilsette på 
avdelinga, eller om det er noko de vil ta 
opp med meg kan de ringe meg eller sende 
meg ein epost. 

Anette Korsnes Andersen 
Styrar

epost:   anette.korsnes.andersen@sula.kommune.no
telefon: 986 36 134 

Måseide barnehage vart opna 31.august 1993. I dag er Måseide 
ein 4 avdelings barnehage som har navn frå nærmiljøet:

er namnet på heile området 
der gamle Måseide skule ligg

har fått namnet sitt frå ei mark 
på Søvringarden som ligg rett 

ved barnehagen. 
Eigaren av garden vart kalla 

Pelle og derav namnet

er kalla opp etter tomta der 
barnehagen ligg

har fått namnet sitt frå eit 
område rett nedanfor skulen

«Eg ønsker å leie ein barnehage 
prega av tryggheit, omsorg og respekt.
Der barn, foreldre og tilsette 
opplever å høyre til». Fleire år 2025-2026

(Denne planen)

Livsmeistring i barnehagen
Livsmeistring handlar om å gi barna verktøy til å meistre kvardagen 
sin, kjenne seg trygge, og utvikle eit positivt sjølvbilete. I 
barnehagen legg vi grunnlaget for livsmeistring gjennom å bygge 
relasjonar, skape trygge rammer og støtte barna i deira sosiale og 
emosjonelle utvikling.

Rammeplan for barnehagen seier at barnehagen skal fremme barna 
si psykiske og fysiske helse, bidra til trivsel, livsglede, meistring og 
skape ein kjensle av eigenverdi hos barna. Barnehagen skal også 
forebygge mobbing og krenking. Difor må barnehagen støtte barn i 
å handtere motgang, utvikle sosiale ferdigheiter, sette grenser og 
respektere andre sine grenser samt skape gode relasjonar til andre 
barn og vaksne som grunnlag for tryggheit og motstandsdyktigheit 
(resiliens).  
 
I møte med andre barn og vaksne lærer barna å samarbeide, sette 
ord på eigne kjensler, løyse konfliktar og ta omsyn til andre. 
Dette er ferdigheiter dei vil ha nytte av gjennom heile livet. 
Gjennom leik, kvardagsaktivitetar og gode samtalar får barna øve 
på å forstå seg sjølve og andre – noko som er heilt sentralt for 
livsmeistring.
 
Barnehagen skal vere ein stad der barna opplever meistring, 
medverknad og tilhøyrsle. Vi vaksne har ei viktig rolle i å støtte 
barna si utvikling, og vere tydelege, varme og tilgjengelege. 
Barnehagen skal kjenneteiknast med eit autoritativt klima der barn 
opplever at dei blir tatt på alvor, og at dei har ein verdi i 
fellesskapet. Slik legg vi grunnlaget for god psykisk helse og 
robustheit.
 

Tema for barnehageåret:

Livsmeistring i barnehagen er difor ikkje eit eige fagområde, men 
noko som er vevd inn i heile kvardagen – i leik, i relasjonar og i alt 
vi gjer saman. Vi vil dele året inn i periodar der vi gjennom ulike 
undertema for perioden jobbar med det overordna temaet 
Livsmeistring. Kvar avdeling vil sende ut periodeplanar med nærare 
informasjon om korleis dei vil jobbe den kommande perioda samt 
med eit tilbakeblikk på forrige periode og tema. De får også 
vekeplan som gjeld for den enkelte avdeling. 

Trygg tilknytning August

September

August - September

Å byrje i barnehage er ein stor overgang for både 
barn og foreldre.  Dei yngste barna og deira 
foreldre kan ofte vere usikre i møte med 
barnehagen og det er difor viktig med god 
kommunikasjon i tilvenningstida. 

Tilvenningsfasen vil variere frå barn til barn og vi på 
avdelingane vil sette av god tid til å bli kjent med 
barnet. Dei vaksne vil være ekstra sensitive og 
merksame på barnets signaler og behov. 

Personalet skal leggje til rette for 
innarbeiding av faste rutinar som skaper 
tryggheit for barnet. Barnet skal oppleve 
at dei vaksne er i nærleiken som ein trygg 
base i leiken eller når dei utforskar 
avdelinga/barnehagen.

Ved overgang frå avdeling til avdeling 
eller ein anna barnehage vil barnehagen 
leggje til rette for besøk på den nye 
avdelinga slik at barna får helse på barn 
og vaksne. Barnet skal få god tid til å bli 
kjent med den nye avdelinga. Dei vaksne 
legg difor vekt på gode rutiner og 
organiserer tid og rom. Slik får barna tid 
til å bli kjent, etablere relasjonar og knytte 
seg til personalet og dei andre barna. 



Eg og meg sjølv Oktober

November

Oktober - November

I barnehagen skal barna få større forståing 
for seg sjølv og andre, samt utvikle eit sunt 
sjølvbilde. Dei skal oppleve at dei er viktige 
som individ og som ein del av fellesskapet. 

Gjennom barnehageåret vil vi vektlegge 
aktivitetar som er med på at alle barn føler 
seg sett og verdsett, i eit inkluderande 
barnefellesskap. 

Aktivitetane vil hjelpe barna til å utvikle ei 
positiv sjølvkjensle, bygge identitet, auke 
sjølvtillit, skape gode meistringsopplevingar 
og bli meir bevisst på seg sjølv og eigne 
eigenskapar. I barnehagen arbeider vi 
kontinuerlig for å skape eit trygt og godt 
barnehagemiljø, der vi legg til rette for at 
kvart enkelt barn finn sin plass i gruppa. 
Gjennom leik, samtaler og aktivitetar skal 
barna utforske kven dei er, kva dei likar, og 
kva som gjer dei unike. 
Vi tilpassar det pedagogiske opplegget ut i 
frå det enkelte barns føresetnadar, samt 
trygger barna på at dei er gode nok.

Vi gleder oss til å utforske «eg og meg sjølv» 
saman med barna.

Familien min Desember

Desember

Heilt frå barnet er født, danner det sterke bånd til sine foreldre. Desse bånda er utgangspunktet 
vårt når vi får barnet i barnehagen. Vi i barnehagen vil skape nye relasjonar, men kan aldri 
erstatte dei bånda som er mellom barnet og barnet sin familie.

Familiar kan sjå ulike ut. Nokon har stor familie, andre er få. Nokre barn har alle sine nært, for 
andre bur besteforeldre og andre slektningar langt borte og dei møtes ikkje så ofte. Bånda i 
familien kan vere sterke uansett avstand og struktur, og er veldig viktig for at barna kan utvikle 
seg, lære og ha framgang.  

I barnehagen er vår oppgåve å bygge vidare på verdiar og tradisjonar som barna har med seg, 
i tråd med rammeplanen, knytt til formålsparagrafen.

Sosial kompetanse
Januar

Februar

Januar - Februar

Sosial kompetanse er inngangsporten til vennskap, leik, meistring og mykje meir. Å utvikle 
sosial kompetanse er eitt av dei viktigaste områda i barnehageåra, der barnet sjølv, 
barnegruppa og dei vaksne får utforske og støtte kvarandre gjennom denne læringsprosessen. 
Med leiken som den mest sentrale arenaen i barnehagen, er sosial kompetanse nøkkelen inn.
I samanheng med kjensler handlar sosial kompetanse om å regulere og tilpasse seg dei 
sosiale interaksjonane som oppstår – både mellom barn, og mellom barn og vaksne. 

Alle kjensler er gode kjensler, men det er 
korleis ein handterer dei meir krevjande 
situasjonane – som når eit anna barn ikkje 
vil leike, eller når ein må vente på tur – 
som bygger tilpassingsdyktigheit og 
motstandskraft. 

Å meistre sosial kompetanse gir barnet tru 
på seg sjølv, utviklar positive haldningar 
og ei oppleving av eigenverdi i eit sosialt 
fellesskap. 

Gjennom sosial kompetanse lærer barnet 
seg å vere løysingsorientert på ein måte 
som tek omsyn til både eigne og andre 
sine behov, sjølv om ein ikkje alltid er 
einig.

Mangfald Mars

April

Mars - April

Alle er vi ulike, heldigvis! Mangfald handlar om det som skaper forskjellar mellom oss. Vi kan 
sjå ulike ut, vi kan snakke ulike språk og dialekter, vi kan ulike ting og vi kan ha ulik tru. Det fins 
mange måtar å tenkje, leve og handle på.

Barn og voksne formast i samspel med andre mennesker. Å være ulike er ein styrke og ein 
ressurs. Vi kan lære av kvarandre og vi kan utvikle oss sjølve. Å vise respekt for kvarandre er 
viktig. Sjølv om vi er ulike, er vi like mykje verdt.

I barnehagen jobbar vi mykje med å skape eit inkluderande miljø, der alle barn skal føle seg 
sett, høyrt og verdsatt. Vi ser dei ulike barna, samtidig som vi skaper felles opplevingar og 

erfaringar. I tillegg til bøker, sanger, leikar og 
aktivitetar som gjenspeilar mangfoldet i 
barnegruppa og samfunnet, er FORUT ein 
konkret måte vi kjem til å arbeide med 
mangfald på.

Vennskap

Mai

Juni

Juli

Mai - Juni - Juli

Gjennom heile barnehageåret bygger vi relasjonar til kvarandre og til dei vaksne og vi får 
erfare at vi er ein del av eit fellesskap.  Det er i sosialt samspel i leik, kvardagssituasjonar og 
aktivitetar med andre barn og vaksne, at gode og trygge relasjonar og vennskap utviklast.  
 
Vennskap er noko som byrjar oppta barna mykje når dei kjem opp i alderen 3-4 år.
Det å ha ein eller fleire gode venar har mykje å seie. Ein god ven å støtte seg til, ha det moro i 

lag med og lære og utvikle seg saman med 
gjer at det blir lettare å handtere både 
motgang og medgang. Vennskap er eit godt 
utgangspunkt for utvikling av den sosiale 
kompetansen til barna. Det gir erfaringar 
med samarbeid, konfliktløysing og utvikling 
av empati. Som igjen er viktig i utviklinga av 
god leikekompetanse.
 
Ved å legge til rette for leik og samspel med 
barn og trygge tilstadeverande vaksne, får 
barna erfaringar med å høyre på kvarandre 
og anerkjenne kvarandre sine kjensler og  
forstå at vi ikkje alltid vil det same sjølv om 
vi er venar.  Det er med på å utvikle barnas 
leikekompetanse og er med på å etablere 
vennskap og klare å halde på dei. Ved å 
anerkjenne kvarandre sine kjensler og høyre 
på kvarandre får barna og erfaring med at 
ein skal vere grei mot alle, ikkje berre 
venane våra.




